
REYKJAVÍK,  13 júlí  2004


Búnaður til nota í vatni

 Á undanförnum misserum hefur verið mikil umræða bæði meðal eftirlitsaðila og forvarnaraðila um öryggi búnaðar til notkunar í vatni.     Ástæða þess er fyrst og fremst sú að slys hafa verið rekin til þess að  slíkur búnaður hefur verið rangt notaður eða notaður við rangar aðastæður.  Með þessu er átt við að t.d. vatnsleikföng eða búnaður sem hannaður er til að kenna ungum börnum sund  hefur verið notaður við rangar aðstæður og jafnvel sem öryggisbúnaður.  Eftirfarandi samantekt er því ætlað að skilgreina:  
 

a) þann búnað sem börn nota í vatni og þá aðallega sundlaugum

b) hvaða kröfur eru gerðar til hvers búnaðar fyrir sig 

c)  helstu hættueiginleika  
 
Gróflega má skipta búnaði sem börn nota í vatni í fjóra flokka: 

Búnaður                  Dæmi                Aldur notanda             Hættueiginleikar                                                                             

	Vatnsleikföng:
	Uppblásin dýr, 
sundhringir, búnaður til nota í grunnu vatni
	Börn yngri en 14 ára
	Búnaðurinn ekki öryggisbúnaður en er oft notaður sem slíkur við rangar aðstæður, s.s. í djúpu vatni

	Annar búnaður:
	Gúmmíbátar (minni en 2,5 m) dýnur, uppblásin vatnsrör og hringir, búnaður getur borið þunga barns
	Allur aldur
	Kemur aldrei í stað öryggisbúnaðar

	Búnaður til nota við sundkennslu / venja ung börn við vatn:
	Sundsæti, korkar
	Börn, aðallega yngri börn
	Ekki öryggisbúnaður, krefst eftirlits fullorðinna

	Persónuhlífar:
	Armhringir, björgunarvesti og búnaður til koma í veg fyrir drukknun
	Allir aldursflokkar eftir þyngd notanda
	Búnaðurinn of stór/lítill, ekki notaður rétt



Tekið skal fram að oft þarf að meta notkunareiginleika hverrar einstakrar vöru fyrir sig. 




I.  Vatnsleikföng

Samkvæmt reglugerð um öryggi leikfanga  nr. 408/1994, 3.gr.  er óheimilt að setja leikföng á markað hér á landi nema þau séu annaðhvort hönnuð og framleidd í samræmi við Evrópska staðla eða hönnuð og framleidd í samræmdi við eintak sem hefur hlotið gerðarviðurkenningu tilnefnds aðila innan Evrópska efnahagssvæðisins. 
Leikföng sem sett eru á markað hér á landi eiga að vera [image: image3.png]


 merkt en frekari ákvæði um merkingar koma fram í leikfangastaðalinn, ÍST EN 71:1998.  Ennfremur eiga allar varúðarmerkingar á leikföngum að vera á íslensku. 

Í  1.gr. reglugerðar um öryggi leikfanga segir að reglugerðin gildi um leikföng sem greinilega eru hönnuð sem leikföng handa börnum yngri en fjórtán ára.   

Í leikfangstaðlinum  er vatnsleikfang  skilgreint sem hlutur,  hvort sem hann er uppblásanlegur eður ei, ætlaður til þess að bera þyngd barns og notaður sem tæki til notkunar við leik í grunnu vatni.  Í leikfangastaðlinum er ennfremur að finna þær kröfur sem gerðar eru til  merkinga.  Vatnsleikföng  og/eða umbúðir þeirra skulu vera merktar á 

eftirfarandi hátt: 


"Viðvörun!  Einungis til nota í grunnu vatni þar sem barnið nær niður á botn og er undir eftirliti".   

Viðvörunin skal vera óafmáanleg og í lit sem er í andstæðu við lit leikfangsins.  Lámarkshæð stafa skal vera 3 mm og skal merking á uppblásanlegu leikfangi ekki vera í meiri fjarlægð en 100 mm frá einum af innblástursventli leikfangsins.  Engar táknmyndir eða merkingar sem gefa til kynna að barnið sé öruggt við notkun leikfangsins án eftirlits mega vera til staðar.   


Staðallinn undanskilur búnað til nota í djúpu vatni en slíkur búnaður er ekki talinn vera leikfang samkvæmt skilgreiningu leikfangastaðalsins.
  (sjá einnig töflu bls. 1)

Vatnsleikföng eiga samkvæmt staðlinum að uppfylla eftirfarandi kröfur:

a) Allir loftventlar skulu hafa lok sem eru festir varanlega við leikfangið.  Þegar leikfangið er blásið upp skal vera hægt að ýta lokinu inn í leikfangið þannig að það standi ekki meira en 5 mm út miðað við yfirborð leikfangs.  

b) Lok loftventla skulu í engum tilfellum vera fjarlægðir.  
c) Athygli skal dregin að hugsanlegri hættu við notkun vatnsleikfangsins. 

Staðallinn fjallar um uppblásanleg leikföng sem ætlað er að bera börn yngri en 14 ára  og uppblásanleg leikföng til nota  í grunnu vatni þar sem börnin eru undir stöðugu eftirliti fullorðinna. 
Leikföng sem venjulega eru notuð í baðkerum falla ekki undir ofangreindar kröfur um loftloka.  Hið sama á  við um uppblásanlega strandbolta sem aðallega eru notaðir á ströndinni en ekki í vatni. 
   


II.  Annar búnaður til nota við frístundaiðkun í vatni

Samkvæmt leikfangastaðlinum ÍST EN 71, viðauka I telst búnaður til nota í djúpu vatni ekki vera leikfang.
  (sjá einnig töflu bls. 1).
Um er að ræða búnað fyrir vatnaíþróttir sem og annan búnað til nota í vatni eins og ofangreindar myndir sýna.  Búnaðurinn er hannaður með þeim hætti að hann getur borið þunga barns.  Slík vara fellur því undir ákvæði laga um öryggi vöru og opinbera markaðsgæslu nr. 134/1995 með síðari breytingum
 og er skilgreind sem almenn framleiðsluvara.   Þegar meta á öryggi slíkrar vöru er litið til mismunandi þátta.  Í  9. gr. ofangreindra laga segir að í þeim tilvikum þar sem lög kveða ekki sérstaklega á um öryggi vöru, skal öryggi hennar metið með hliðsjón af eftirfarandi:

1.  Eðli hennar, þar með talið samsetningu, umbúðum, leiðbeiningum um samsetningu 
     og viðhaldi. 
2.  Áhrifum hennar á aðrar vörur sem ljóst þykir að hún verði notuð með. 
3.  Almennum leiðbeiningum sem henni fylgja svo sem merkingum á henni, 
     leiðbeiningum um notkun og förgun og öðrum upplýsingum sem framleiðandi     
     lætur í té. 
4.  Öryggi hennar gagnvart viðkvæmum notendum, svo sem börnum. 

Ennfremur er öryggi slíkrar voru ávallt metið með hliðsjón af því hvort til eru samhæfðir Evrópskir staðlar um vöruna.    

Miklu máli skiptir að vara sé notuð eins og hönnun hennar gerir ráð fyrir t.d.  hvað varðar notendahóp, aðstæður og meðferð.  Hægt er að taka dæmi af  þeirri vöru sem sést á myndinni hér að ofan ( blár hringur).  Umræddur hringur er markaðssettur og seldur sem búnaður til notkunar í leik og er hann aðgengilegur sundlaugargestum hér á landi.  Án þess þó að vera markaðssettur sem leikfang.  Staðsetning og notkunarsvið hringjanna er mismunandi.  Hér á landi þá eru þeir bæði staðsettir í grunnum sundlaugum sem sérstaklega eru hannaðar fyrir yngri kynslóð sundlaugargesta og í dýpri hluta sundlauga.  Ef hringirnir hvolfa í grunnu vatni og notandinn er ekki viðbúinn þá getir skapast hætta á að viðkomandi reki höfðuð í botn sundlaugarinnar, sérstaklega ef um er að ræða ungling eða fullorðin einstakling.  Ef vatnshringirnir eru hins vegar notaðir í djúpu vatni þá er þessi hætta ekki fyrir hendi en á móti kemur að þá verður að vera tryggt að notandinn hafi aldur og getu til þess að vera í djúpu vatni eða ef svo er ekki að hann sé undir stöðugu eftirliti fullorðinna.  Mikilvægt er að gera sér grein fyrir því að varan sjálf skapar ekki hættu en ef hún er notuð við rangar aðstæður getur hún orsakað slys.   Börn geta notað hringina í grunnri laug og jafnvel í djúpri laug ef þau eru undir  stöðugu eftirliti fullorðinna en eldri notendur í dýpra vatni þar sem ekki er hætta á því að höfuð þeirra eða aðrir líkamspartar rekist til botns. 

Hér er því ekki um það að ræða að búnaðurinn sjálfur sé varasamur heldur getur það orsakað slys hvar og hvernig hann er notaður.  Slíkan búnað ætti því aldrei að nota í grunnum vaðlaugum án eftirlits sérstaklega með hliðsjón af því að í slíkum laugum eru oftast börn að leik sem eru á aldrinum 3-7 ára.  Bæði stærð og þyngd hringjanna er slík að mörg yngri á þessum aldri hafa hvorki krafta til þess að lyfta hringjunum yfir höfuð sér eða færni til þess að kafa undir þá.  Æskilegast væri því að slíkur búnaður væri ekki staðsettur í grunnum vaðlaugum en þar sem framkvæmd þess er erfið þá er afar mikilvægt að auka eftirlit þar sem "leikföng" af þessu tagi eru í sundlaugum hvort sem það er í grynnri eða dýpri enda sundlaugarinnar.  


III. Sundkennslu búnaður
(búnaður til að kenna ungum börnum sund og / eða venja þau við vatn)

Unnið er að gerð staðals um búnað sem ætlaður er til þess að aðstoða einstaklinga, einkanlega börn, við að læra sund og venjast vatni.  Staðallinn er ekki fullunninn og því er einungis um drög að ræða.  Í drögunum er fjallað um þrjá flokka af búnaði: 
Fyrsti hlutinn fjallar um búnað sem notandinn íklæðist, annar hlutinn fjallar um búnað sem notandinn ýmist heldur á með höndum, fótum og/eða líkama og þriðji hluti staðalsins  fjallar um búnað fyrir börn upp að 3ja ára aldri eða svokölluð sundsæti "swim seats".

Mikið hefur verið rætt um muninn á vatnsleikföngum og flotbúnaði til þess að venja börn við vatn og kenna þeim sund enda er þessi  vara er oft mjög áþekk, varan er hönnuð með það í huga að geta borið þunga barns.  Sem dæmi má nefna að til sölu í  verslunum eru sundhringir með sæti sem líta út eins og bílar í laginu eða dýr.   Slík vara hefur því sama útlit eins og leikfang en er í rauninni hannað til þess að nota við allt aðrar aðstæður þ.e.a.s. í djúpu vatni þar sem barnið nær ekki til botns.  Vatnsleikföng eru á hinn boginn hönnuð til nota þar sem barn nær til botns.   Neytendur eiga því oft erfitt með að greina á milli leikfanga og flotbúnaðar og mun tilkoma staðalsins hjálpa þar til í framtíðinni. 
Ofangreindum staðli er ennfremur ætlað að fjalla um kröfur til loftloka, notkunarleiðbeiningar og að t.d. sundsæti séu einlit þannig að ekki sé hægt að rugla þeim við  leikföng. 

Hluti I.   
Hluti II.   Búnaður til nota við sundkennslu sem haldið er á með fótum, höndum og/eða líkama


Um er að ræða búnað sem auðveldar og aðstoðar notandann við að taka fyrstu sundtökin.  Á búnaðinum skal koma fram viðvörun þess efnis að ekki sé um öryggis- eða björgunarbúnað að ræða og að búnaðurinn veiti undir engum kringumstæðum vernd gegn drukknun.  Ennfremur skal koma fram skýr viðvörun um að búnaðinn skuli nota undir stöðugu eftirliti.

Hluti III.   Sundsæti "swim seats"

Sundsæti er búnaður sem hannaður er fyrir ung börn  til þess að venja þau við vatn.  Sundsæti á undantekningarlaust og einungis að nota í djúpu vatni þar sem börn ná ekki til botns og þar sem þau eru undir stöðugu eftirliti fullorðinna.  Ef sundsæti eru notuð þar sem börn ná niður til botns þá getur sú hætta skapast að þau geti spyrnt í botninn.  Slíkt getur orsakað að sundsætið hvolfir, höfuð barnsins getur þá farið undir yfirborð vatnsins með ófyrirsjáanlegum afleiðingum.  Barnið er fast í sætinu og getur ekki reist sig við án hjálpar.   Hið sama getur gerst þar sem öldur eru eða mikil hreyfing á vatni.  Aldrei má nota sundsæti í baðkari.  

IV.  persónuhlífar til einkanota

Persónuhlífar til einkanota er búnaður sem einstaklingar klæðast eða halda á sér til verndar.  Dæmi um slíkan búnað er björgunarvesti og armhringir.  Í 6.gr. reglugerðar um persónuhlífar til einkanota
  segir m.a. að óheimilt sé að setja á markað hér á landi persónuhlífar sem falla undir reglugerðina nema þær séu  [image: image8.png]


 merktar.  Ennfremur segir í 9.gr. sömu reglugerðar að með persónuhlífum til einkanota eiga að fylgja nauðsynlegar upplýsingar ritaðar á íslensku til að tryggja örugga notkun þeirra.   Persónuhlífar eiga líkt og vatnsleikföng að vera hönnuð eða framleidd í samræmi við samhæfða Evrópska staðla eða hannaðar og framleiddar í samræmi við eintak sem hefur hlotið gerðarviðurkenningu tilnefnds aðila innan Evrópska efnahagssvæðisins.  Björgunarvesti eru þekktasta dæmið um slíkan búnað og er hann framleiddur fyrir mismunandi þyngd og stærð.  Afar mikilvægt er að í hvert sinn sé valinn búnaður sem hentar þyngd þess einstaklings sem nota skal búnaðinn. 
Björgunarvesti má undir engum kringumstæðum nota sem flotbúnað í sundlaug né má heldur rugla sundvestum,  sem gjarnan eru í sundlaugum og notuð er til að kenna yngri börnum sund, saman við persónuhlífar til einkanota.   

Búnaður til þess að íklæðast

Dæmi um slíkan búnað eru armkútar.  Búnaði til að íklæðast er ætlað að tryggja að barnið viðhaldi réttri líkamsstellingu síðar meir þegar það  lærir að synda.   Mikilvægt er að búnaðurinn passi og að uppgefin flotþyngd búnaðarins sé í samræmi við þyngd barns.  

Merkingar á þessari tegund búnaðar eiga að gefa eftirfarandi til kynna: 


a) ekki sé um öryggisbúnað að ræða (hann veiti ekki vernd gegn drukknun)

b) búnaðinn skuli nota undir stöðugu eftirliti

c) mikilvægt sé að hann passi við þyngd barns og ef um armkúta er að ræða skal einungis nota þá á upphandleggjum. 


Algengt er að sundlaugargestir geti fengið slíkan búnað lánaðan endurgjaldslaust og er það vel.  Það er því mikilvægt að sundstaðir láti einungis í té búnað sem uppfyllir kröfur og gangi reglulega úr skugga um að ónýtur og rifinn búnaður sé fjarlægður.  Armhringir eiga að vera [image: image9.png]


 merktir enda er búnaðurinn skilgreindur sem persónuhlíf til einkanota og skal samkvæmt því uppfylla ákvæði reglugerðar nr. 635/1999.


Reglur um öryggi sundstaða og við kennslulaugar

Í reglum um öryggi  sundstaða og við kennslulaugar sem  gefnar voru út af menntamálaráðuneytinu í janúar 1999,  segir að "ábyrgðarmaður beri ábyrgð á þeim einstaklingi eða einstaklingum sem eru í fylgd hans.  Hann skal einnig sjá um að ósyndir noti armkúta eða sundjakka af viðurkenndri gerð sem sundstöðum ber að hafa til útláns.  Þrátt fyrir þetta ákvæði hafa laugarverðir sömu skyldum að gengna gagnvart þessum börnum eins og öðrum sundgestum þó að þau njóti sérstakrar gæslu fylgdarmanna." 
  

Samkvæmt þessu þá er það á ábyrgð eftirlitsaðila sundstaða að benda sundlaugargestum á nauðsyn þess að börn hafi viðeigandi öryggisbúnað.  Í flestum sundlaugum landsins liggur frammi flotbúnaður sem sundlaugargestir getað fengið lánað endurgjaldslaust.  Eins og fjallað er um hér að ofan er því mikilvægt að búnaðurinn sé  yfirfarinn reglulega og  að hann uppfylli kröfur.


Hins vegar er það svo að á sundstöðum eru almennt ekki fyrirliggjandi upplýsingar ætlaðar sundlaugargestum sem vekja athygli á notkun viðeigandi öryggisbúnaðar og mikilvægi þess að yngri og ósynd börn séu ávallt undir eftirliti fullorðinna einstaklinga.  Ennfremur er afar mismunandi hvort eftirlitsaðilar skipta sér af öryggisútbúnaði sundlaugargesta.  

Slíkt væri hins vegar mjög æskilegt og er það tillaga markaðsgæsludeildar Löggildingarstofu og Árvekni, Lýðheilsumiðstöð,  að í framtíðinni verði unnið að gerð veggspjalds í samvinnu við rekstraraðila sundlauga þar sem mismunandi notkunarsvið ofangreinds búnaðar er skýrt á einfaldan og myndrænan hátt fyrir sundlaugargesti.

Reglurnar kveða einnig á um að sundgestum sé óheimilt að nota köfunartæki í laug þ.m.t. öndunarpípur og grímur sem ná yfir öndunarfæri nema með leyfi laugarvarðar.  Starfsmenn sundlauga þurf að hafa góðar gætur á notkun flotleikfanga og geta bannað ungum lítt syndum sundiðkendum notkun þeirra nema ábyrgir gæslumenn gæti fyllstu varðúðar. 



Reykjavík 25. október 2002,



Fjóla Guðjónsdóttir, deildarstjóri markaðsgæsludeildar Löggildingarstofu
Herdís L. Storgaard, framkvæmdastjóri Árvekni

� ÍST EN 71-1:1998, Öryggi leikfanga - 1. hluti: Kraftrænir og efnislegir eiginleikar.  1. Scope, bls. 7


� ÍST EN 71-1:1998, Öryggi leikfanga - 1. hluti: Kraftrænir og efnislegir eiginleikar. Annex C, bls 81. C 24 Aquatic toys (see 4.18)


� ÍST EN 71-1:1998, Öryggi leikfanga - 1. hluti: Kraftrænir og efnislegir eiginleikar.  1. Scope, bls. 7


� Lög nr. 68/2004 um öryggi vöru og opinbera markaðsgæslu


� Reglugerð um persónuhlífar til einkanota nr. 635/1999.


� Reglur um öryggi á sundstöðum  og við kennslulaugar.  Liður 2.2.


� Reglur um öryggi á sundstöðum og við kennslulaugar.  Liður 2.3.





